
GOUVÈNÈ CUOMO ANONSE KE YO TE BAY PLIS PASE 1 MILYON DOLA NAN 
FINANSMAN KE YO TE BAY POU SIPÒTE NOUVO FÈMYE AK  

FÈMYE VETERAN MILITÈ YO  
  

Prèske 30 Fèm Eta New York Pral Resevwa Asistans Atravè Fon Sibvansyon pou 
Nouvo Fèmye a ak Fon Sibvansyon pou Fèmye Veteran an  

  
Anonse Pandan Mwa Pwodwi Letye Nasyonal, Finansman an Ap Bay Bourad a 

Sipò New York pou Endistri Agrikòl lan  
  
  
Gouvènè Andrew M. Cuomo te anonse jodi a ke yo te bay plis pase 1 milyon dola bay 
fèmye Eta New York yo atravè de pwogram sibvansyon ki te elabore pou pwomouvwa 
kwasans nan endistri agrikòl eta a. Fon Sibvansyon pou Nouvo Fèmye a (New 
Farmers Grant Fund) ap ede nouvo fèmye yo ak sa ki fenk kòmanse yo, epi Fon 
Sibvansyon pou Fèmye Veteran an (Veterans Farmer Grant Fund) ap sipòte fèm 
veteran militè yo posede epi opere yo. Depi apre lansman li an 2014, Fon Sibvansyon 
pou Nouvo Fèmye a te bay kounye a 3.27 milyon dola bay prèske 90 fèm atravè eta a. 
Sa se premye ane ke yo te ofri Fon Sibvansyon pou Fèmye Veteran an.  
  
“Agrikilti se kolòn vètebral ekonomi lokal nou yo, epi New York angaje nan kenbe 
biznis yo sa ap fonksyone pou pwoteje lonjevite fèmye yo atravè eta a”, Gouvènè 
Cuomo te deklare. “Finansman enpòtan sa pral ede fèmye ki nan faz debitan yo ak 
fèmye veteran militè yo jwenn bourad inisyal ke yo bezwen pou devlope oswa elaji fèm 
yo pou vin tounen biznis ki reyisi, ki pwofitab ki pral fè enpak pozitif atravè Empire 
State.”  
  
"Endistri agrikòl lan se yon pati majè nan ekonomi New York, epi nou ap plante 
semans pou reyisit nan fiti”, Gouvènè Adjwen an Kathy Hochul te deklare. “Ak fon 
sibvansyon sa, nou ap sipòte pwochèn jenerasyon fèmye yo ak fèmye ki se veteran 
militè yo. Pwodwi lokal New York yo ap atire konsomatè ki soti toupatou nan mond lan, 
pandan ke y’ap bay travay nan gwo eta nou an. Nou angaje nan kontinye envesti nan 
endistri an epi asire ekspansyon ak pwomosyon tout gwo pwodwi ke fèmye nou yo gen 
pou ofri.” 
  
Men benefisyè Fon Sibvansyon pou Nouvo Agrikiltè a pa rejyon:  
  
Rejyon Kapital  

• Hillard's Greenhouse, Konte Albany - 47,555 dola: Konstwi yon batiman an vit 
pou ka kiltive flè ak legim yo yon fason ki pi efikas.  



 

 

• Sparrowbush Farm, Konte Columbia - 33,068 dola: Achte ekipman tèren ak 
chanm fwad pou elaji pwodiksyon legim.  

• Reilly's Farm, Konte Rensselaer - 32,625 dola: Renouvle yon granj epi achte 
ekipman tèren pou elaji pwodiksyon pye bwa Nwèl ak pye bwa siwo erab yo.  

  
New York Santral  

• Timothy J. Virgil, Konte Onondaga - 49,521 dola: Konstwi epi ekipe yon granj 
pou betay, enstale kloti epi achte ekipman tèren pou elaji operasyon pou bèf.  

  
Finger Lakes  

• Edward R. Berwanger, Konte Wyoming - 50,000 dola: Konstwi yon silo ak ajou 
yon granj, epi achte ekipman pou ka nouri yon fason ki pi efikas vach letye yo 
epi ogmante pwodiksyon lèt.  

• Pacello Orchards, Konte Wayne - 34,474 dola: Achte ekipman tèren pou 
ogmante efikasite yo nan jaden fwitye yo.  

• McCracken Farms, Konte Monroe - 23,150 dola: Achte ekipman tèren pou elaji 
operasyon pou legim yo epi ogmante pratik dirab yo.  

• B.C. Ameele Fruit Farms, LLC, Konte Wayne - 17,404 dola: Plante pye bwa ak 
sistèm trelaj yo pou elaji yon jaden fwitye pòm.  
  

Long Island  

• Harbor Lights Oyster Co., LLC, Konte - 50,000 dola: Achte ekipman pou 
ogmante pwodiksyon zwit ak kapasite pou fè triyaj yo.  

• North Fork Boutique Gardens Inc., Konte Suffolk - 50,000 dola: Achte 
ekipman pou ogmante efikasite yo epi elaji pwodiksyon nan pepinyè plant yo.  
  

Mid-Hudson Valley  

• Sun Sprout Farm, LLC, Konte Orange - 49,966 dola: Achte ekipman tèren pou 
elaji sezon kilti legim yo epi divèsifye mache yo.  

• Fable Foods, LLC, Konte Westchester - 41,042 dola: Konstwi lojman an sèso 
yo ki gen estasyon lavaj yo pou divèsifye pwodiksyon epi ogmante pratik dirab 
yo.  

• Farm Tournant, LLC, Konte Orange - 28,122 dola: Konstwi batiman an vit, elaji 
kapasite chanm fwad, epi achte ekipman tèren pou elaji sezon agrikòl lan epi fè 
vanse teknik sekirite alimantè yo.  

• Wagon Wheel Farm, LLC, Konte Orange - 22,680 dola: Achte ekipman tèren 
ak materyèl, ogmante kapasite refrijerasyon, epi amelyore zòn gwo tinèl yo pou 
ogmante sipèfisi nan pwodiksyon.  

  
Mohawk Valley  

• Lookin' Up Farm, Konte Schoharie - 22,250 dola: Achte ekipman ansilaj pou 
amelyore kalite alimantasyon bètay epi ogmante pwodiktivite tèren.  

• Patrick and Christina Miller, Konte Otsego - 21,500 dola: Konstwi epi ekipe 
yon granj pou loje betay epi amelyore efikasite fèm letye yo.  

• Jean and Alexander Stabinski, Konte Montgomery - 16,157 dola: Achte 
ekipman pou ogmante pwodiksyon boul fwen yo epi amelyore efikasite.  

  



 

 

North Country  

• Schiltz Farms, Konte St. Lawrence - 50,000 dola: Enstale filè drenaj pou 
ogmante sipèfisi nan pwodiksyon sereyal, epi pwodwi bon jan kalite rekòt.  

• Blue Pepper Farm, LLC, Konte Essex - 16,000 dola: Achte ekipman pou 
transfòme lèt mouton fèm yo pou vin tounen yogurt epi divèsifye operasyon yo.  

  
Vil New York  

• Rejuvenate Forever, LLC, Konte Queens - 33,000 dola: Achte ekipman 
devlopman ak refrijerasyon pou elaji pwodiktivite ak kalite fèm vètikal.  

  
Southern Tier  

• Lilley Farms, LLC, Konte Chenango - 47,589 dola: Konstwi epi ekipe yon granj 
betay epi achte ekipman tèren pou elaji twoupo fèm lan epi ogmante lavant yo.  

  
Rejyon Lwès New York  

• Justin Hinz, Konte Allegany - 50,000 dola: Achte ekipman tèren pou amelyore 
kalite alimantasyon ak kantite nan fèm betay lan.  

• Victorianbourg Wine Estate, Ltd., Konte Niagara - 29,739 dola: Achte 
ekipman tèren pou ogmante jaden fwitye rezen yo, epi konstwi yon granj pou 
estokaj ekipman.  

• Groundwork Market Garden Inc., Konte Erie - 22,278 dola: Renouvle yon 
batiman pou yon etablisman kilti chanpiyon pou elaji epi divèsifye pwodiksyon 
fèm ibèn.  

  
Benefisyè prim Fon Sibvansyon pou Nouvo Fèmye yo pa rejyon se:  
  
Finger Lakes  

• Linda and Patrick George, Konte Wyoming - 31,638 dola: Achte ekipman pou 
pwodwi yon fason efikas bon jan kalite alimantasyon pou twoupo pwodwi letye 
yo, epi redwi dechè fèm yo.  

  
Mid-Hudson  

• Mountain Side Farm, Konte Sullivan - 27,500 dola: Achte ekipman tèren epi 
konstwi yon granj pou ogmante kalite fwen ke yo te pwodwi nan fèm elvaj bèf 
yo.  

  
Southern Tier  

• Robert Gary Lobdell, Konte Chenango - 50,000 dola: Konsrwi epi ekipe yon 
nouvèl granj pou betay, renouvle yon granj ki egziste deja, achte ekipman tèren, 
epi enstale kloti pou elaji operasyon pwodiksyon bèf yo.  

• Kenneth W. Miller, Konte Tompkins - 50,000 dola: Renouvle yon granj pou 
estokaj fwen pou ogmante kapasite pwodiksyon.  

  
 
 



 

 

Rejyon Lwès New York  

• Victorianbourg Wine Estate, Ltd., Konte Niagara - 50,000 dola: Konstwi epi 
ekipe yon zòn moulen rezen epi elaji kapasite estokaj pou ogmante pwodiksyon.  

  
Prezidan, Direktè Egzekitif Jeneral ak Komisè Empire State Development lan, 
Howard Zemsky, te deklare, “Nan ede nouvo fèmye ak fèmye ki se veteran militè yo 
devlope operasyon fèm yo sa ap asire dirabilite pou ekonomi agrikòl Eta New York lan 
epi konstwi atou agrikòl rich Eta a yo, ki gen ladan pwodiksyon lèt ak fwi ki klase sou 
plan nasyonal”.  
  
Komisè Agrikilti ak Mache Eta New York la (New York State Agriculture and 
Markets), Richard A. Ball, te deklare, “Yonn nan priyorite nou nan Depatman an se 
pou sipòte pwochèn jenerasyon fèmye nou yo atravè teknik ki sible ak asistans 
finansye. Fon Sibvansyon pou Nouvo Fèmye a ak Fon Sibvansyon pou Fèmye Veteran 
an, nan jis kèk ane, te ede plizyè douzèn fèmye achte ekipman ki nesesè anpil oswa 
elaji kapasite yo pou devlope jèn operasyon yo. Ak kondisyon metewo ak mache 
enprevizib yo ki kontinye poze yon defi pou kominote agrikòl lan, aksè a kapital sa 
nesesè kounye a plis ke jamè”.  
  
Direktè Ekzekitif Adjwen nan Divizyon Afè Veteran nan lan (Division of Veterans’ 
Affairs) Joel Evans te deklare, “Agrikilti ak elvaj te fondasyon pou ekonomi atravè 
nasyon nou an. Nan tan pase, lè Veteran New York yo te retounen lakay yo apre sèvis 
yo, yo souvan te angaje tèt yo nan agrikilti pou ka ede sipòte fanmi ak kominote yo, epi 
pratik sa rete verite jiska jodi a. Fon Sibvansyon pou Nouvo Fèmye a ak Fon 
Sibvansyon pou Fèmye Veteran Gouvènè Cuomo a yo ap sovgade epi ajoute sou 
tradisyon sa nan defann moun ki te sèvi nasyon sa, epi ki retounen lakay yo pou 
kontinye ak sèvis yo lè y’ap alimante epi sipòte moun New York yo”.  
  
Prezidan Komite Agrikilti Asanble a (Assembly Agriculture Committee), Bill 
Magee, te di, “Pwogram Sibvansyon pou Fèmye Veteran an ak Fon Sibvansyon pou 
Nouvo Fèmye a yo kapab ede lè y’ap bay yon janm pou nouvèl operasyon fèm yo 
pandan ke y’ap konstwi soti nan baz pou monte pou rive nan renouvle granj yo oswa 
mete sou pye nouvo batiman an vit yo, konstwi kloti, epi fè irigasyon; finansman sa rive 
lwen nan ede pwochèn jenerasyon fèmye yo pwomouvwa pwodiksyon agrikòl New 
York”. 
  
Manm Asanble Michael DenDekker, Prezidan, Komite a sou Zafè Veteran 
(Committee on Veterans’ Affairs) te deklare, “Mwen ta renmen remèsye Gouvènè 
Cuomo poutèt kreyasyon sibvansyon sa yo ki ap bay opòtinite pou veteran yo ki nan, 
oswa ki ap antre nan agrikilti ak elvaj. Sibvansyon sa yo, ki ap bay kwasans, pral yon 
bourad ki nesesè anpil pou veteran nou yo ki ap retounen lakay yo epi ki nan endistri 
agrikòl lan. Yon lòt avantaj, se yon bon mwayen pou nou ofri manje òganik ke yo te 
kiltive onivo lokal bay abitan nou yo”.  
  
David Fisher, ki se Prezidan Biwo Fèm Agrikòl New York (New York Farm 
Bureau), te deklare, “Sibvansyon pou Nouvo Fèmye ak Fèmye Veteran yo se yon bon 
envestisman nan avni agrikilti nan New York. Lajan an ap sipòte kwasans biznis fèm 
familyal yo pandan ke l’ap bay mwayen a sila yo ki te sèvi peyi sa nan fason ki pi 
onorab lan. Biwo Fèm New York lan apresye sipò Gouvènè a te bay pwogram enpòtan 
sa yo”.  
  



 

 

Empire State Development ap administre Fon Sibvansyon pou Nouvo Fèmye a ak Fon 
Sibvansyon pou Fèmye Veteran an, an konsiltasyon ak Depatman Agrikilti ak Mache 
yo nan Eta New York. Te gen prèske 60 demann pou finansman pwogram ki te soumèt 
fwa sa a, epi nòt kandida yo te baze sou kondisyon espesifik, tankou paregzanp 
demontre kijan pwojè a devlope oswa divèsifye pwodiksyon agrikòl la. Fon an bay 
sibvansyon jiska 50,000 dola pou ede avèk jiska 50 pousan nan depans pwojè ki elijib 
yo, epi benefisyè a bay rès 50 pousan an.  
  

###  

